
     აბსტრაქტი 

 

     ნაშრომი მოიცავს პენიტენციურ გარემოში მყოფი მოზარდების სტრესთან 

გამკლავების სტრატეგიების თეორიულ მიმოხილვას; არასრულწლოვან დამნაშავეთა 

ფსიქოლოგიური მახასიათებლებისა და ფსიქიკური აშლილობების; მოზარდთა 

დელქვინტურობის რისკ-ფაქტორების მიმოხილვასა და ანალიზს. ასევე  განხილულია 

ის ძირითადი ფაქტორები, რომლებიც უკავშირდება არასრულწლოვან მსჯავრდებულთა  

ადაპტაციას  საპატიმროს გარემოში და პენიტენციალურ სტრესთან გამკლავების 

თავისებურებებს.  

   ნაშრომში მოცემულია საქართველოს სასჯელაღსრულების სისტემაში მყოფ 

არასრულწლოვან მსჯავრდებულებთან  ჩატარებული კვლევა, რომელიც მიზნად 

ისახავს პენიტენციურ სტრესთან გამკლავების სტრატეგიების კვლევას 

სასჯელასრულების  დაწესებულებაში პირველად და მეორედ მოხვედრილ 

არასრულწლოვნებთან, მათ მიერ გამოყენებად სტრატეგიათა იდენტიფიცირებას და 

შედარებას. ყოველივე ამის   შედეგად რეკომენდაციათა ჩამოყალიბებას პენიტენციურ 

სისტემაში მომუშავე ფსიქოლოგებისა და პერსონალისათვის.  

